ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ  «ՀԱՐԿԱՅԻՆ ԾԱՌԱՅՈՒԹՅԱՆ ՄԱՐՄՆԻ ՀԱՄԱԿԱՐԳԻ ԵՎ ՄԱՔՍԱՅԻՆ ԾԱՌԱՅՈՒԹՅԱՆ ՆՅՈՒԹԱԿԱՆ ԽՐԱԽՈՒՍՄԱՆ ԵՎ ՀԱՄԱԿԱՐԳԻ ԶԱՐԳԱՑՄԱՆ ՖՈՆԴ» ԾՐԱԳՐԻ ՕԳՏԱԳՈՐԾՄԱՆ ՈՒՂՂՈՒԹՅՈՒՆ ՍԱՀՄԱՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  

1. 	Իրավական ակտի անհրաժեշտությունը
  «Հայաստանի Հանրապետության պետական եկամուտների կոմիտեի «Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ» ծրագրի օգտագործման ուղղություն սահմանելու,  Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի  1717-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է նրանով , որ  ՀՀ ՊԵԿ-ի բնականոն գործունեությունն ապահովելու նպատակով հարկային և մաքսային մարմինների աշխատանքներում բարձր արդյունավետություն ցուցաբերող աշխատակիցներին տարեսկզբից սահմանված  պարգևատրումը մինչև տարեվերջ վճարելու համար անհրաժեշտ է 471,250.0  հազար դրամ գումար, որը կնպաստի նաև ՊԵԿ համակարգում կոռուպցիոն ռիսկերի իսպառ վերացմանն ուղղված աշխատանքների արդյունավետության բարձրացմանը:
«Պետական պաշտոններ զբաղեցնող անձանց վարձատրության մասին» ՀՀ օրենքի (այսուհետ՝ Օրենք) 6-րդ հոդվածի 1-ին մասի համաձայն պետական պաշտոն զբաղեցնող անձանց աշխատավարձը կազմված է նույն օրենքով սահմանված հիմնական աշխատավարձից, լրացուցիչ աշխատավարձից և պարգևատրումներից: Միևնույն ժամանակ, նույն հոդվածի 6-րդ մասով սահմանվում է, որ պետական պաշտոն զբաղեցնող անձանց պարգևատրումը կարող է իրականացվել Հայաստանի Հանրապետության պետական բյուջեով նախատեսված պարգևատրման ֆոնդից, աշխատավարձի ֆոնդի տնտեսված միջոցներից, տվյալ մարմնի նյութական խրախուսման և զարգացման ֆոնդի միջոցներից, ինչպես նաև օրենքով չարգելված այլ աղբյուրներից: Տվյալ մարմնի նյութական խրախուսման և զարգացման ֆոնդի, ինչպես նաև օրենքով չարգելված այլ աղբյուրներից յուրաքանչյուրից պարգևատրմանն ուղղվող միջոցները չեն կարող գերազանցել տվյալ մարմնի աշխատավարձի տարեկան ֆոնդի 30 տոկոսը:
Հարկ ենք համարում նշել, որ ՀՀ կառավարության 2018 թվականի մարտի 1-ի  N 195-Ն որոշման 1-ին կետով հաստատվել է Հայաստանի Հանրապետության կառավարությանն առընթեր պետական եկամուտների կոմիտեի «Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ» (այսուհետ՝ ֆոնդ) ծրագրի արտաբյուջետային հաշվի միջոցների գոյացման և ծախսման 2018 թվականի նախահաշիվը (N 6 հավելված), որով՝ որպես ՊԵԿ-ի աշխատավարձի տարեկան ֆոնդ, նախատեսվել է 901,000.0 հազար դրամը:
Օրենքի վերոգրյալ դրույթից հետևում է, որ պետական պաշտոն զբաղեցնող անձանց պարգևատրման ֆոնդը կարող է ձևավորվել ցանկացած աղբյուրից՝ ՀՀ պետական բյուջե, Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ (այսուհետ՝ ֆոնդ)..., և որևիցե սահմանափակում չկա, որ այն կարող է ձևավորվել բացառապես ՀՀ պետական բյուջեով նախատեսված աշխատավարձի տարեկան ֆոնդից: Դրան չենք կարող հանգել նաև այն հանգամանքից ելնելով, որ Օրենքի գործողությունը տարածվում է «Հանրային ծառայության մասին» Հայաստանի Հանրապետության օրենքով սահմանված պետական պաշտոն և պետական ծառայության պաշտոն զբաղեցնող հետևյալ անձանց վրա՝ քաղաքական պաշտոն զբաղեցնող, վարչական պաշտոն զբաղեցնող,հայեցողական պաշտոն զբաղեցնող, ինքնավար պաշտոն զբաղեցնող, բացառությամբ Հայաստանի Հանրապետության կենտրոնական բանկի նախագահի և խորհրդի անդամների, պետական ծառայության պաշտոն զբաղեցնող անձանց (բացառությամբ ժամանակավոր թափուր պաշտոն զբաղեցնող՝ պետական ծառայող չհանդիսացող անձանց, որոնց վրա տարածվում են միայն Օրենքի 28-րդ հոդվածի դրույթները) այդ թվում` ...: Միևնույն ժամանակ այն հանգամանքը, որ Օրենքի և «Հանրային ծառայության մասին» ՀՀ օրենքի գործողությունը չի տարածվում ՊԵԿ-ում ժամկետային աշխատանքային պայմանագրով աշխատող անձանց վրա, չի նշանակում, որ ֆոնդի միջոցների միջոցների հաշվին կարող են պարգևատրվել միայն վերջիններս: Բացի այդ, Հայաստանի Հանրապետության վարչապետի 2018 թվականի օգոստոսի 30-ի «Հայաստանի Հանրապետության վարչապետի 2018 թվականի հունիսի 11-ի  N 706-Ա որոշման մեջ փոփոխություն կատարելու մասին» N 1154-Ա որոշմամբ սահմանվել է, որ Հայաստանի Հանրապետության վարչապետի 2018 թվականի հունիսի 11-ի «Պետական իշխանության մարմիններում հաստիքների առավելագույն թիվը սահմանելու մասին» N 706-Ա որոշման  N 2 հավելվածի 3-րդ  կետի 3-րդ սյունակում Հայաստանի Հանրապետության պետական եկամուտների կոմիտեի հաստիքների առավելագույն թիվը սահմանել 3269, որից՝ ՀՀ պետական բյուջեի միջոցներով պահպանվող՝ 2769 հաստիք, իսկ ՀՀ պետական եկամուտների կոմիտեի «Հարկային ծառայության մարմնի համակարգի և մաքսային ծառայության նյութական խրախուսման և համակարգի զարգացման ֆոնդ»-ի միջոցներով պահպանվող՝ 500 հաստիք:
Ելնելով վերոգրյալից՝ հայտնում ենք, որ ՊԵԿ-ում պետական պաշտոն զբաղեցնող անձանց  պարգևատրումը կարող իրականացվել թե ՀՀ պետական բյուջեից, թե ֆոնդից հատկացվող միջոցների հաշվին, և յուրաքանչյուր աղբյուրից հատկացվող պարգևատրման գուրարի չափը չի կարող գերազանցել ՊԵԿ աշխատավարձի տարեկան ֆոնդի (910.000.0 հազար դրամ) 30 տոկոսը: 
Հետևաբար, հայտնում ենք, որ 471,250.0 հազար դրամ պարգևատրման գումարը կազմված է արտաբյուջեի նախահաշվով տրված աշխատավարձի տարեկան ֆոնդի 30%-ից (901,000.0*0.3=270,300.0 հազար դրամ) և բյուջետային միջոցներից հատկացված աշխատավարձի մասը կազմող ծառայողական գործունեության (կատարողականի) գնահատման հիման վրա տրվող պարգևատրման ֆոնդի 30%-ից (669,835.5*0.3=200,950.0 հազար դրամ):
1. Ընթացիկ իրավիճակը և խնդիրները 
	ՀՀ պետական եկամուտների կոմիտեն իրականացնում է ՀՀ պետական բյուջեի հարկային եկամուտների թիրախային արդյունքների ապահովման, պետական եկամուտների հավաքագրման արդյունավետության բարձրացման, արդյունավետ հարկային և մաքսային վարչարարությանն ուղղված աշխատանքներ:
Հաշվի առնելով այն, որ ՀՀ Կառավարության ծրագրերի գերակա խնդիրներում առաջնահերթ է ՊԵԿ համակարգում կոռուպցիոն ռիսկերի նվազեցումը, իսկ այդ նպատակին հասնելու գործիքներից է համարվում նաև աշխատակիցների նյութական խրախուսումը, ապա նյութական խրախուսման ֆոնդի ավելացումը կնպաստի հարկային և մաքսային մարմինների կոմից իրականացվող հսկողական մեխանիզմների կատարելագործմանը, կիրառվող հսկողական գործիքների և վերլուծական գործիքակազմի կիրառության արդյունավետության բարձրացմանը, ռիսկերի համակարգերի կատարելագործմանը՝ ապահովելով հարկային եկամուտներ/ՀՆԱ հարաբերակցության ավելացում, ստուգումների քանակի կրճատում և ստուգման արդյունավետության բարձրացում: 

1. Նախագծի մշակման գործընթացում ներգրավված ինսիտուտները, անձինք
Նախագիծը մշակվել է ՀՀ  պետական եկամուտների կոմիտեի աշխատակազմի կողմից:

1. Ակնկալվող արդյունքը
Արդյունքում նախատեսվում է ունենալ ժամանակակից պահանջներին բավարարող հարկային և մաքսային համակարգեր, որոնք պետք է համապատասխան կարողություններ ունենան պետական եկամուտների ապահովման, ստվերային տնտեսության կրճատման համար և լինեն տարածաշրջանում, Եվրասիական տնտեսական միության անդամ երկրներում մրցունակ՝ նպաստելով գործարար միջավայրի բարելավմանը:
